
	N /27.1/55096-2025

	1․ Հայաստանի Հանրապետության կառավարության 2023 թվականի հոկտեմբերի 19-ի N 1800-Ն որոշման մեջ փոփոխություն և լրացումներ կատարելու մասին Հայաստանի Հանրապետության կառավարության որոշման նախագծով (այսուհետ՝ Նախագիծ) ի թիվս այլնի նախատեսվում է կոնյակի սպիրտի ամբողջական ծավալի օտարման և ամբողջական ծավալի համար փաստացի վճարման կատարման համար սահմանված՝ 2025 թվականի օգոստոսի 1 վերջնաժամկետը  երկարաձգել մինչև 2026 թվականի նոյեմբերի 1-ը։ Հայաստանի Հանրապետության կառավարության 1998 թվականի մարտի 9-ի N 168 որոշման (այսուհետ՝ Որոշում) հավելվածի 18-րդ կետի համաձայն՝ վարկի հիմնական գումարի մարումը վարկային պայմանագրով նախատեսված ժամկետից մինչև 90 օր ուշացնելու դեպքում ժամկետանց յուրաքանչյուր օրվա համար վարկառուից գանձվում է տույժ` ժամկետային չմարված վարկի գումարի 0,1 տոկոսի չափով: Վարկի հիմնական գումարի մարումը վարկային պայմանագրով նախատեսված ժամկետից ուշացնելու 91-րդ օրվանից սկսած ժամկետանց յուրաքանչյուր օրվա համար վարկառուից գանձվում է տույժ` ժամանակին չվճարված գումարի 0,3 տոկոսի չափով: Նկատի ունենալով, որ Հայաստանի Հանրապետության կառավարության 2023 թվականի հոկտեմբերի 19-ի N 1800-Ն որոշմամբ տրամադրված բյուջետային վարկի մարման վերջնաժամկետն արդեն իսկ լրացել է, ուստի պարզաբանման կարիք ունի, թե արդյոք Որոշման հավելվածի 18-րդ կետով սահմանված տույժերը ենթակա են վճարման կամ մինչև պայմանագրի երկարաձգումը վճարված տույժերը արդյոք ենթակա են լինելու վերադարձման։
2․ Նախագծի 2-րդ կետի հրապարակմանը բառից առաջ անհրաժեշտ է լրացնել պաշտոնական բառը՝ նկատի ունենալով Նորմատիվ իրավական ակտերի մասին օրենքի 23-րդ հոդվածի 1-ին մասի պահանջները։
	1․ Ընդունվել է։


























2․ Ընդունվել է։

	2. Ֆինանսների նախարարություն 
	10.12.2025թ.

	
	N 01/29/27623-2025

	1.	Նախագծերի հիմնավորումներում նշված է, որ «Նախագիծը մշակվել է Էկոնոմիկայի նախարարության կողմից՝ Փոխվարչապետ Մհեր Գրիգորյանի գլխավորությամբ 22.10.2025թ.-ին կայացած քննարկման արդյունքներով Ֆինանսների նախարարի կողմից ներկայացված առաջարկությունների հիման վրա:»:
Վերոգրյալի վերաբերյալ հայտնում ենք, որ քննարկման արդյունքներով ՀՀ ֆինանսների նախարարության կողմից ՀՀ էկոնոմիկայի նախարարություն են ներկայացվել Ընկերությանը տրամադրված բյուջետային վարկի մնացորդային պարտավորությունների վերակառուցման պայմանները, որով առաջարկվել է այն երկարաձգել 1 տարի ժամկետով՝ վարկի տոկոս սահմանելով 9.27%՝ Նախագծերով ներկայացված 4%-ի փոխարեն: Ուստի, հիմնավորումներով ներկայացված դրույթը չի համապատասխանում քննարկման արդյունքներով ձեռք բերված պայմանավորվածությանը:
Նկատի ունենալով բյուջետային վարկի համար ներգրավված միջոցները ևս 1 տարով Ընկերությանը տրամադրելու դեպքում առաջացած ֆինանսական բացը լրացնելու հավանական ուղիները (օրինակ, պետական գանձապետական պարտատոմսերի թողարկում) և խնդիրը դիտարկելով տնտեսական արդյունավետության ապահովման տեսանկյունից՝ կրկին առաջարկում ենք վարկի տոկոսադրույքը սահմանել ՀՀ ֆինանսների նախարարության առաջարկին համապատասխան՝ պետական գանձապետական պարտատոմսերի միջին կշռված եկամտաբերության չափով (գրությունը կցվում է):
Միաժամանակ, անհրաժեշտ ենք համարում նշել, որ եթե վերակառուցումը իրականացնենք ՀՀ էկոնոմիկայի նախարարության կողմից ներկայացված Նախագծերում նշված տոկոսադրույքով, այն է՝ 4% տարեկան տոկոսադրույքը, ապա այս դեպքում պետության կրած վնասը (NPV) կլինի բացասական մեծություն:
2.	Նախագծերով առաջարկվում է երկարաձգումը իրականացնել բյուջետային վարկի գծով առկա 1,547,880,076 ՀՀ դրամ մնացորդային պարտավորությունների չափով:
	Այս մասով անհրաժեշտ ենք համարում նշել, որ Ընկերության հետ 09.11.2023թ.-ին կնքված N2/2023 վարկային պայմանագրով նախատեսված է, որ Ընկերությանը բյուջետային վարկը տրամադրվում է 2 տարի մարման ժամկետով, որը լրացել է 09.11.2025թ.-ին: Համաձայն վարկային պայմանագրի 3.4 կետի՝ վարկի հիմնական գումարի և հաշվարկված տոկոսագումարների մարումները ժամանակին չկատարելու դեպքում յուրաքանչյուր ժամկետանց օրվա համար Ընկերությունը պարտավորվում է վճարել տույժ՝ չմարված գումարի կետանցման օրվա դրությամբ ՀՀ ԿԲ-ի կողմից սահմանված բանկային տոկոսադրույքի չափով: Հետևաբար, բյուջետային վարկի վերակառուցման դեպքում որպես վերակառուցվող գումար հիմք են ընդունվելու ոչ միայն վարկի մայր գումարի մնացորդի և հաշվարկված տոկոսագումարների հանրագումարի չափով մնացորդային պարտավորությունները, այլ նաև 09.11.2025թ.-ից հետո մինչև վարկի վերակառուցման ամսաթիվը հաշվարկված տույժերը:
Նշենք, որ Ընկերության վարկային պարտավորությունը 03․12․2025թ․-ի դրությամբ կազմում է 1,560,093,485.55 ՀՀ դրամ, որից 1,547,780,000.0 ՀՀ դրամը՝ բյուջետային վարկի մայր գումար, 100,075.6 ՀՀ դրամը՝ բյուջետային վարկի նկատմամբ հաշվարկված տոկոսագումար, և 12,213,409.91 ՀՀ դրամը՝ հաշվարկված տույժ։
3.	Հաշվի առնելով, որ Նախագծերով փոփոխվում են նախկինում տրամադրված բյուջետային վարկի պայմանները՝ առաջարկում ենք «երկարաձգել» բառի փոխարեն կիրառել «վերակառուցել» բառը: Միաժամանակ, կախված վերակառուցման ամսաթվից՝ տույժի գումարը փոփոխվելու է, ուստի առաջարկում ենք չնշել վերակառուցվող պարտավորության հստակ գումարը, այլ դրա վերաբերյալ նախատեսել համապատասխան կարգավորում՝ խմբագրելով նաև մարման գրաֆիկին վերաբերող դրույթը՝ նախատեսելով, որ այն կհստակեցվի բյուջետային վարկի փաստացի վերակառուցման նպատակով հաստատված համաձայնագրով: Անհրաժեշտ է նաև Նախագծերով հստակ նշել վերակառուցմամբ սահմանվող վարկի մարման վերջնաժամկետը, այն է՝ 09.11.2026թ.-ը:
4.	Վերակառուցվող վարկի գծով մարումների իրականացումը ապահովելու նպատակով՝ անհրաժեշտ է ներկայացնել տեղեկություններ՝ վերակառուցման դեպքում Ընկերության գործունեության արդյունքում կանխատեսվող պոտենցիալ դրամական հոսքերի վերաբերյալ:


5.	Համաձայն ՀՀ կառավարության 07.09.2023թ.-ի N 1523-Լ որոշման՝ կոնյակի սպիրտի ամբողջական ծավալի օտարման և փաստացի վճարման կատարման վերջնաժամկետ է սահմանված 01.08.2025թ.-ը: Համաձայն Նախագծերի հիմնավորման՝ 2024թ.-ին «ՄԱՊ» փակ բաժնետիրական ընկերության (այսուհետ՝ «ՄԱՊ» ՓԲԸ) հետ կնքված պայմանագրերով նախատեսվել է, որ կոնյակի սպիրտի դիմաց վճարումները կատարվելու են 7 փուլերով՝ մինչև 24.07.2025թ.-ը: Միաժամանակ, «ՄԱՊ» ՓԲԸ-ի կողմից ՀՀ էկոնոմիկայի նախարարին ուղղված գրության համաձայն՝ «ՄԱՊ» ՓԲԸ-ն խնդրում է պայմանագրով սահմանված գրաֆիկով նախատեսված վճարումների ժամկետները երկարաձգել մինչև 31.12.2026թ.-ը: Մինչդեռ Նախագծերով առաջարկվում է կոնյակի սպիրտի ամբողջական ծավալի օտարման և փաստացի վճարման կատարման վերջնաժամկետ սահմանել 01.11.2026թ.-ը: Ձեր ուշադրությունն ենք հրավիրում այն հանգամանքին, որ այս դեպքում առկա են վերոնշյալ գրությամբ և ՀՀ էկոնոմիկայի նախարարության կողմից ներկայացված Նախագծերով հայկական կոնյակի սպիրտի դիմաց «ՄԱՊ» ՓԲԸ-ի կողմից կատարվելիք վճարումների ժամկետների տարբերություններ: Այսինքն, «ՄԱՊ» ՓԲԸ-ի գրությամբ նշվում է, որ վճարումը նախատեսվում է կատարել 2026 թվականի դեկտեմբերին, իսկ Նախագծերով՝ վարկի վճարման ժամկետ է սահմանվել 2026 թվականի նոյեմբերի 9-ը։
6.	Խնդրում ենք պարզաբանել նաև՝ արդյոք այս ժամանակահատվածում իրացվել է կոնյակի սպիրտը և ինչ քանակությամբ:
Հաշվի առնելով վերոգրյալը՝ խնդրում ենք դիտարկել վարկի վերակառուցումը ՀՀ ֆինանսների նախարարության կողմից նախկինում առաջարկված պայմաններով:
	1․ Չի ընդունվել։
Նախագիծը մշակվել է Փոխվարչապետ Մհեր Գրիգորյանի գլխավորությամբ 22.10.2025թ.-ին կայացած քննարկման արդյունքներով Ֆինանսների նախարարի կողմից ներկայացված առաջարկությունների ձևաչափի հիման վրա, բացառությամբ վարկի տոկոսադրույքի չափի, իսկ վերակառուցվող վարկի 4% տոկոսադրույքն առաջակվել է «Հայ-Ալմաստ» ՓԲԸ-ի կրած վնասները հնարավորինս նվազեցնելու նպատակով, հիմք ընդունելով հետևյալ մոտավոր հաշվարկները՝
- «Հայ-Ալմաստ» ՓԲԸ-ն վարկի գումարից 800,0 մլն դրամը ներդրել է ավանդ, որից ակնկալվող եկամուտը կազմում է շուրջ 86,0 մլն դրամ, որից շուրջ 21,0 մլն դրամը պետք ծախսվի աշխատավարձի և այլ ընթացիկ ծախսերի համար և ներկայումս այլ եկամուտներ չեն ակնկալվում,
- կոնյակի սպիրտի ձեռք բերման և վաճառքի արժեքների տարբերությունից առաջացող վնասը կազմում է շուրջ 15,5 մլն դրամ, իսկ սպիրտի պահպանման ծառայության համար տրամադրվող գումարը՝ շուրջ 21,5 մլն դրամ,
- վերակառուցվող վարկի 4% տոկոսադրույքի տարեկան չափը կկազմի շուրջ 62․0 մլն դրամ։ 
Ֆինանսատնտեսական նախարարական կոմիտեի 2025 թվականի դեկտեմբերի 29-ին կայացած նիստում նախագծի քննարկման ընթացքում կատարված առաջարկության հիման վրա 4%-ը փոխարինվել է 7.47%-ով։ 











2․ Ընդունվել է։























3․ Ընդունվել է մասամբ։
Նկատի ունենալով նախագծի ընդունման հավանական ժամկետը և նախագծի վերաբերյալ Ֆինանսների նախարարության դիտարկումների 5-րդ կետը՝ վերակառուցվող վարկի մարման վերջնաժամկետ է նախատեսվել 2027 թվականի հունվարի 30-ը, իսկ կոնյակի սպիրտի ամբողջական ծավալի օտարման և ամբողջական ծավալի համար փաստացի վճարման կատարման վերջնաժամկետ է նախատեսվել 2026 թվականի դեկտեմբերի 31-ը:





4․ Ընդունվել է ի գիտություն։
«Հայ-Ալմաստ» ՓԲԸ-ն վարկի գումարից 800,0 մլն դրամը ներդրել է ավանդ, որից ակնկալվող եկամուտը կազմում է շուրջ 86,0 մլն դրամ, որից շուրջ 21,0 մլն դրամը պետք ծախսվի աշխատավարձի և այլ ընթացիկ ծախսերի համար և ներկայումս այլ դրամական հոսքեր չեն ակնկալվում։
5․ Ընդունվել է։






















6․ Ընդունվել է ի գիտություն։
Այս ժամանակահատվածում կոնյակի սպիրտ չի իրացվել։




	3. Տարածքային կառավարման և ենթակառուցվածքների նախարարություն 
	28.11.2025թ.

	
	N ԴԽ/15.2/41456-2025

	Նախագծի վերաբերյալ առաջարկություններ չկան:	
	



